
— Ну, и цебярь што лоткась.

— Прокс лоткась. Ну мянь мызярняга аф сяряди. Курок теенгя ули кода якамс ульцяв.

— Курок можна, а тячи ащек, — отвецясь мамац, — тон вдь ненгя шудава кырнать.

— Станя шовдава, а тяни илядь-ни, — мярьксь Васькась, думондазь, кодага повмос ульцяв.

Сон якась валомня, симсь ветта и валомня кармась морама морот. Сон моразя сянь, конань кулезя кизонда ётай комсомолецнень эзда, сянь колга, кода сидя галдорды гранатнень разрыфснон ала, пяк геройста сражандась коммунаронь отряц. Мярьгомс изь вешь сон морамода, а морась сон валомня, што мамац кулсы сонь морамода, верондай сянди, што сонь крга парец аф сяряди-ни, и нолдасы ульцяв.

Но сяс мес мамац улсь заняф кухняса изь макс сонь лангозонза внимания, то сон моразевсь сянь колга, кода коммунархня повсть пленц кяжи генералти и кодама мученият тейст аноклсть.

Мзярда и тя изь лезд, сон мезя прят моразевсь сянь колга, кода коммунархня исть эводь азф мучениятьнень эзда, уйфцть шувма сери калма.

Морась сон афышта пяк цебярьста, но сянкса пяк вишкста, и сяс мес мамац мезняви изь корхта, то Петькась арсесь, што мялезонза сонь морамась и сон тяникигя нолдасы сонь улцяв.

Но цють сон почкоць аньцек клёк торжественнай вассты мзярда шумордазь эсь работаснон коммунархня и дружнайста кармасть проклятый генералт обличама, кда мамац лоткась кятькнень галдорфтомода и навазя кенчксти кяжи и удивленнай шаманц.

— И месть тон, идол, пишкодат! — юваць сон. — Мон кулхцондень, кулхцондень... Думондан, или сон ёнцта лись? Пишкоды, кода Марять казац, мзярда эрьгоди.

Абидна арась Васькати, и сон лоткась. Аф ся обидна, што мамац путозя сонь Марять казанц мархта, а ся, напрасна сон аньцек старандась, а ульцяв сонь сембя сяка тячи аф нолдасы.

Уфандаф нярхть, сон куцсь лямбя пянякуд ланкс. Путозя прялонза авцинань оронц и Иван Иваночть, рыжай катть, ровнай мурлыконьянц вельдя думондай пичефкс судьбанц колга.


Скучна. Школа аш. Пионерхт аш. Скорай поезць аф лоткси.

